
STROLLAD C’HOARIVA PLOUGIN

20 VLOAZ

E 1974 eo bet divizet gant

~hiniennoua eus Ti ar Re

Yaouank Plougin ober
c’hoariva e brezhoneg.
Ingal bep bloaz abaoe eo
bet gwelet o fezhiou-
c’hoari war al leurenn, lod
skrivet gant hini pe hini
eus ar skipailh, lod all
savet diwar ul labour-
stroll.

Liammet e vez alies danvez ar
pezhiou gant kudennou ar bed a-
vreman : ar bed tost deomp-ni,
hini al labourerien-douar e-barzh
“Loen blein pe marc'h limon”,
diaesteriou an trede bed e-barzh
‘Keit ha ma vo tud”. E dibenn ar
bloavezhiolu 1970, pa c’hoantae
d’an EDF sevel kreizennou nukleel

e Penn-ar-Bed eo bet dedennet-tre o

an arvesterien gant “Danjerus’?

Tamm ebet”. [

Implijet eo bhet ivez ijin #r
mojennot kozh evit sevel “Ker fs
bet c’hoariet 30 gwech pe spefed
lernm mojennour Paotr Treouré.

Abaoe ar bloavezhiolt 1990 o

breman 15 miz Fyen 1994

b

deus pleustret kalz war un doare
da c’hoari war ar straedol e-pad
an hanv. Graet o deus berzh e
straedou Brest hag evit Yaou ar
Porzh gant “Friko Antoine"
danserien, sonerien ha jonglerien
o lakaat buhez en engroez Porzh
Trein.

Lakaat an dud da c’hoarzhin leizh
0 genou ha da vezan bamet dirak
lammou ouesk ha troiou farouell
ar c'hoarierien ‘zo un dra, lakaat
anezho da vezan dedennet gant
al lennegezh ‘zo un dra all.

Ha sed aze pezh int deuet a-benn
d'ober gant troidigezh Saint
Exupéry : “Ar Prifis Bihan" bet
c’hoariet un 20 gwech bennak er
skoliot hag en embregerezhiou.
Ar bloaz-man ez eus bet troet
diwar ar saozneg ur pezh-c’hoari
bet skrivet gant ar skrivagnei
iwerzhonat John Millington Synge
: "Puns ar Sent”.

Un toullad bloavezhiou ‘zo e oa
bet c’hoariet ur pezh all eus
Synge gant strollad c'hoariva
Brest : “Labous den Penn ar Bed".

“Puns ar Sent" a gont istor tud

20

vunut e reter lwerzhon : ur™
c’houblad dall o kredif start e
braventez o hanter-hini ha pa
vezont didallet gant ur sant a ra
burzhudou int dipitet-naet o welet
eo divalav-mons o muian karet.
Spontet int ivez o verzhout
dallentez spered an dud tro-dro.
Petra ‘zo gwelloc'h ? Bevan en |
hunvre pe gwelet an traou evel
m'emaint ? Ur pezh-c'hoari
gwirhenvel hag arouezek war un
dro : startijenn forzh pegement
gant ar c'hoarierien, bev-buhezek
c’hoari ar rollot pennan dreist-
holl.
Betek Bro-Gembre e vo brudet ar
pezh-se rak pedet eo bet ar
strollad gant ar gevredigezh
Breizh-Kembre ha sikouret gant
FFran May e Breizh evit aozan ar
veaj. Da gentan e vo c’hoariet e
Tredraeth : kér gevellet gant
Plougin, da eil e Skol-Veur
Aberystwyth. Echuin a raio an
abadenn gant ur fest-noz kaset
en-dro gant ar strollad “Diduell” a
genlabour ivez gant Strollad
Plougin ™

Anna an Hir




